
илоят экология ва атроф-
муҳитни муҳофаза қилиш 
бошқармаси маълумотлари-
га кўра, 2021 йилда вилоят 
ҳудудидаги 1055 та маҳалла 
фуқаролар йиғинларидан 971 

таси, яъни 92 фоизи санитар тозалаш хиз-
матлари билан қамраб олинган. Маиший 
чиқиндилар билан ишлаш соҳасида 10 та 
давлат-хусусий шериклик лойиҳаларини 
амалга ошириш бўйича битимлар имзолан-
ган, лекин уларнинг иккитаси ҳали якунига 
етмаган. Санитар ва экологик талабларга 
жавоб бермайдиган 2 та маиший чиқинди 
полигонлари рекультивация қилиниб, фао-
лияти тугатилган. “Тоза ҳудуд” ДУКларнинг 
моддий-техник базасини мустаҳкамлаш 
мақсадида 36 та махсус техника ва 140 та 
чиқинди контейнерлари харид қилинди.

– Бу борада қилинадиган ишлар кўп. 

Долзарб мавзу

ЧИҚИНДИМИ, АРЗОН ХОМАШЁ?
Ёки атроф-муҳит озодалигига барчамиз масъулмиз

Инсоният тарихи-
га назар ташланса, 
табиатни асраб-авай-
лаш, экологик муҳит 
барқарорлигини 
таъминлаш, ахлат-
чиқиндилар муаммоси 
доимо долзарб бўлиб 
келган. Зеро, инсоният 
турмушида маҳсулотни 
етиштириш, истеъмол 
қилиш мавжуд экан, 
чиқиндилар, нокерак 
ва ортиқча нарсаларни 
йўқотиш масаласи ҳам 
юз кўрсатаверади.

Тадқиқотчилар фик-
рича, дунёда қаттиқ ва 
маиший чиқиндилар 
аҳоли жон бошига 
нисбатан ҳар йили 
1-1,5 фоизга ўсиб 
бормоқда. Айниқса, 
ишлаб чиқаришга бир 
марталик идишлар, 
қадоқлаш, ҳимоя во-
ситалари, қўшимча 
жиҳозларнинг жа-
дал кириб келиши 
бу кўрсаткичнинг 
йил сайин юқорилаб 
боришига замин     
яратмоқда.

Мутасаддилар нима дейди?
Аҳоли сонининг ўсиш даражаси бўйича олдинги ўринларда турган мамлакати-
мизда, хусусан, вилоятимизда табиат мусаффолигини сақлаш, экологик муҳитни 
яхшилаш, атроф-муҳит озодалигини таъминлаш, чиқиндиларни инсонга, табиатга 
зарар келтирмасдан йўқ қилиш ёки қайта ишлаш учун имкониятлар етарлими?

Жумладан, 2022 йилда 16 та саралаш ва 
қайта ишлаш ускуналари сотиб олиниши 
режалаштирилган, – дейди вилоят эко-
логия ва атроф-муҳитни муҳофаза қилиш 
бошқармаси бошлиғи ўринбосари Бобуржон 
Эшонов. – Янги лойиҳаларни ишга туши-
риш натижасида вилоятда ҳосил бўладиган 
қаттиқ маиший чиқиндиларни қайта ишлаш 
даражаси 48 фоизга етказилади. Шунингдек, 
йил охиригача халқ таълими, мактабгача 
таълим, соғлиқни сақлаш муассасалари 3480 
та чиқинди контейнерлари билан таъминла-
нади. Ҳудудлардаги 6800 та юридик ташки-
лотлар билан санитар тозалаш хизматларини 
кўрсатиш бўйича шартномалар имзолаш чо-
ралари кўрилади. Муҳими ва асосий вазифа-
ларимиздан бири – дебитор қарздорликларни 
35 фоизгача қисқартиришни кўзлаганмиз. 

Ачинарли ҳолат: ихтисослашган корхона-
лар томонидан ташиб кетилган чиқинди учун 

аҳоли томонидан қарздорлик ва бунинг на-
тижасида хизмат кўрсатиш сифатининг паса-
йиши бир томон-у, олдиндан тўловни амалга 
оширган фуқароларнинг чиқиндиларни ўз 
вақтида олиб кетилмаётган ҳолатларга нис-
батан норозилиги бир томон.

– Она табиатни ҳозир асраб-авайлама-
сак, атроф-муҳит озодалиги ҳақида бугун 
қайғурмасак, вақт ўтиб афсусланишимиз, 
фавқулодда ҳолатларга дуч келишимиз мум-
кин, – дейди экологик муаммоларга қарши 
курашиш, юртимизда атроф-муҳит мусаф-
фолигини асраш бош мақсадларидан бири 
бўлган Ўзбекистон Экологик партиясининг 
Фарғона вилоят кенгаши раиси Муҳаммадали 
Маҳмудов. – Вилоятимизда чиқиндиларни 
қайта ишлашга мўлжалланган бир қатор 
корхоналар ишлаб турган бўлса-да, бугун-
ги талаб бўйича улар сони кам. Қўштепа 
тумани, Хумдон қишлоғи яқинидаги йирик 
чиқинди ташлаш полигонидан чиқаётган ту-
тун ҳудудга яқин жойда истиқомат қилаётган 
фуқароларнинг яшаши, соғлиғига салбий 
таъсир кўрсатмоқда. Бу муаммони бартараф 
этиш мақсадида хорижий технологиялар 
асосида чиқиндини қайта ишлаш корхонаси 
ташкил этишга киришилди. 

Қувонарлиси, 92 кило-
граммдан ортиқ вазн тои-
фасида рингга кўтарилган 
фарғоналик Лазизбек 
Мулложонов барча 
рақибларидан устун келиб, 
ғолиблар сафидан ўрин 
олди. У финалда германия-
лик машҳур боксчи Нелви 
Тиафакка ҳеч қандай 
имконият қолдирмади. 

Турнир якунида 6 та 
олтин ва 1 та бронза 
медалини қўлга киритган 
Ўзбекистон терма жамоаси 
умумжамоа ҳисобида би-
ринчи ўринни эгаллади. 

“ҲАЁТ НЕГА БУ ҚАДАР ГЎЗАЛ “ҲАЁТ НЕГА БУ ҚАДАР ГЎЗАЛ 
  ВА ШИРИН БЎЛАДИ,   ВА ШИРИН БЎЛАДИ, 

?”?”
Қиш совуқ этакларини жуда эрта йиғиштириб олди. “Зарбе-

шикка беланган қуёш” осмон тоқига астойдил ўрнашиб, муз 
ҳисли қафасларни эрита бошлади. Демак, баҳор келди!

Қишлоқдан бошланди баҳор! 
Ялпизлар ялтиллаган қирғоқдан 
бошланди баҳор. Чумолилар 
мўралаган қумлоғ-у эгатларга қон 
бериб югурган ирмоқдан бошланди 
баҳор. Ой-куни етган оқ булутлар-
нинг тўлғоғидан, миришкорнинг 
нафаси билан чархланган ўроғидан 
бошланди у. Деҳқоннинг далага 
қараб, чўпоннинг яйловга қараб 
югуришининг боиси – кўклам.  
Ўзини қайта ва қайта ойнага со-
лаётган бўй қизлар қалбига чўғ 
солган ҳам у. Дағал тупроқда сабза 
ураётган майсадек балоғатлик бел-
гиси сабз урган ўспирин юрагига  
олов ёққан ҳам у. 

Сенда қандай қудрат борки, 
замин яшилликка чоғлангай, 
кўксини  қип-қизил дастор ўраган 
лолақизғалдоқлар билан безагай?! 

Сенда қандай ҳикмат борки, 
қиши билан жойидан жилмай,  
шифтга термулиб ўтган дардманд-
лар ҳам минг йиллик дардларини 
енгиб, қошингга пешвоз чиққай? 
Мусича-ю, чумчуқлар-да ўз уйлари-
ни қуриш билан бошлар ҳаётини. 
Инсоният-у табиат: бутун борлиқ 
баравар бир тилда такрорлар ҳаёт 
отини...

Янаям яшагинг келади: танингга 
қувват бўлаётган қуёшнинг сенга 
аталган нурлари учун, атрофинг-
да шаббодадек кезиб юрган бахт 
нафаси-ю, кўзларида гулхан ёнган 
ошиқнинг қўлларингга тутқазган 
олов гуллари учун, момақаймоқ 
териб, бағрингга отилаётган дил-
бандинг учун! Шодликдан масрур 
она табиат эса бехос ўз қўшиғини 
бошингдан ўрик гулларидек тўкиб 
юбориши янада завқли:

Мана сенга олам-олам гул,
Этагингга сиққанича ол.
Бунда толе ҳар нарсадан мўл,
То ўлгунча шу ўлкада қол.  
“Баҳорнинг дарахтлари одам-

дан кучли бўлади”, дерди бувим. 
“Йиғоч панжарасидин узор очиши”, 
“япроқларнинг чапак чалиб шодон 
уйғониши” ўз-ўзидан бўлмайди 
ахир. Нуронийим эрта баҳорда қиш 
ичи тин олиб, куч йиғган еттита 
мевали дарахтнинг шохларидан 
узиб, узоқ қайнатиб, новвот солиб, 
биз қуш болаларидек тизилган не-
вараларига ярим пиёладан ичирар-
дилар. “Ичсанг “иликузди” маҳалда 
илигинг бақувват, кучли бўлади”, 
деб уқтирарди. Рост... баҳор ичи 
касал бўлмасдик. “Менда олма, 

ЛАЗИЗБЕК 
МУЛЛОЖОНОВ — 

ХАЛҚАРО ТУРНИР 

ҒОЛИБИ

Болгариянинг София шаҳрида бокс бўйича халқаро 

анъанавий "Странжа" турнири ташкил этилди. 

Жаҳоннинг 37 мамлакатидан 370 нафардан ортиқ  

чарм қўлқоп усталари иштирок этган мазкур нуфузли 

спорт мусобақасида Ўзбекистон терма жамоаси 8 на-

фар эркак ва 5 нафар аёл боксчи билан қатнашди. 

Халқ депутатлари Олтиариқ 
туман Кенгашининг навбатдан 
ташқари сессиясида ташкилий ма-
сала кўрилди. Депутатлар вилоят 
ҳокимининг Риштон тумани про-
курори бўлиб ишлаб келган 

ТУРДАЛИЕВ 
ШАМСИДДИН 

АСҚАРАЛИЕВИЧНИ 
Олтиариқ тумани ҳокими этиб 

тайинлаш тўғрисидаги қарорини 
бир овоздан маъқулладилар. 

Шамсиддин Турдалиев 1979 
йилда Бағдод туманида туғилган. 
Маълумоти олий, Ўзбекистон 
Миллий университетининг 
ҳуқуқшунослик йўналишини та-
момлаган. 

Меҳнат фаолиятини 2003 йилда 
Фарғона шаҳар прокуратурасида 
бошлаган. Сўнгра Фарғона вилоят 
прокуратурасида катта терговчи, 
бўлим бошлиғи, Бешариқ, Данғара 
туманлари ва Қўқон шаҳар про-
курори вазифаларида хизмат 
қилган. 

2018-2019 йилларда Хоразм 
вилояти прокурорининг биринчи 
ўринбосари, 2019-2021 йилларда 
Фарғона вилояти прокурорининг 
ўринбосари лавозимларида фао-
лият юритган.

2021 йил 2 февралда Риштон 
тумани прокурори этиб тайинлан-
ган. Адлия катта маслаҳатчиси 
унвонига эга.

ТАЙИНЛОВ

ўрик, шафтолининг кучи бор” деб, 
енгардик ҳар қандай дардни. Аслида 
табиат одамият билан уйғун ярал-
ган.  “Ҳамал келди – амал келди” 
деган халқ мақолининг курраи за-
минга бирдек дахли бор.

Кўклам нафаси уфурган кунлар-
да ям-яшил тўн кийган далаларга 
белни боғлаб, енгни шимариб 
кирган бободеҳқонларнинг қўли-
қўлига тегмайди. Ахир эртанги 
ризқ учун кураш – “жон олиб-жон 
бериш” бошланди. Баҳорнинг илиқ 
ҳовури барра-барра бўлиб кўкарган 
буғдойзорларни оҳиста тараб 
ўтади. Бобосига қўшилиб, “чап-
пар уриб гуллаган боғлар”га янги 
кўчатлар ўтқазаётган набира дилида 
туғилган янги ҳисларни таниёлмай 
мўлтирайди: бир улкан дарахтларни 
оқлаётган отасига қараса, бир кул-
ранг тупроқ аро ётган райҳон, жан-
бил, ўсма каби жонсиз уруғларни 
тирилтириш учун зўр бериб сув 
қуяётган онасини кўриб, орзиқади.   
Бу боғларда гуллар ифори билан, 
қушлар сайраши билан, боларилар 
виззиллаши-ю, майсалар ипдек 
таранг тортилган қадди-қомати 
билан сўзлашади. Тугмадек ялти-
раган кўзлари гўдакларни эсга со-
лувчи қўзичоқлар яйловни осмонга 
кўтариб дикирлайди. Мудраб ётган 
адир гиёҳларини-да уйғотади. 

Ана... баҳор барчанинг юраги-
га баб-баравар туғён, жўшқинлик 
ўтини солаётир. Чўлпон таъбири би-
лан айтганда “табиатнинг дилдира-
ган танлари” қайтадан куч-қувватга 
тўлиб бормоқда. Хаёлимизда “Кеча 
ва кундуз” романидаги сўроқ айла-
нади: “Ҳаёт нега бу қадар гўзал ва 
ширин бўлади баҳорда?”. Бу етти 
йилга Сибирга сургун қилинган 
Зебининг охирги баҳоримиди, 
билмадим. Лекин Чўлпон юртимиз-
да ҳар бир кун баҳор бўлишини 
орзулаб ёзгани аниқ. Бугун ҳам 
“бошларига яшил чамбарак” таққан 
янги тонг бошланди. Бу МАРТ тонги, 
бахт тонги, музаффар тонг! Бутун 
борлиғи билан баҳорни кутган бутун 
борлиққа КЎКЛАМ муборак бўлсин! 

Гўзал ОХУНОВА.

Саҳифа материалларини Гўзалхон ОХУНОВА тайёрлади.

2022-2026 
йилларга 

мўлжалланган 
Янги Ўзбекистоннинг 

тараққиёт 

авлат ва хусусий боғчаларни кўпайтириш орқали мактабга-
ча таълим қамровини ошириш, боғча ходимларининг про-
фессионал тайёргарлиги ва маҳоратини ошириб бориш-
нинг такомиллаштирилган тизимини жорий этиш бўйича 
чора-тадбирлар белгиланган.

Олий ўқув юртларининг нуфузли халқаро рейтингларга кириши, 
хусусий шериклик асосида ҳудудларда талабалар турар жойлари 
барпо этилиши ҳам муҳим вазифалар сирасига киритилган. 

Бирламчи тиббий хизматлар сифатини ошириш, тиббиёт муасса-
салари моддий-техник базасини мустаҳкамлаш, рақамли тиббиётни 
кенг жорий қилиш мақсад қилинган.

Аҳолини жисмоний тарбия ва спортга оммавий жалб этиш, Олим-
пия ва Паралимпия ҳаракатини янада ривожлантириш режалашти-
рилган.

Касбий таълим билан тизимли равишда шуғулланиш масалала-
рини Бандлик ва меҳнат муносабатлари вазирлиги ихтиёрига 
ўтказиш орқали фуқароларни хорижий тиллар ва касбга 
ўргатиш, умумтаълим мактабларининг касб ўрганиш 
истагидаги битирувчиларининг давлат томонидан 
камида бир касбни эгаллашига кўмаклашувчи тизим-
ни жорий этиш белгиланган.

Тараққиёт стратегияси-
нинг тўртинчи йўналиши 34 

та мақсадни қамраб олган 
бўлиб, ижтимоий соҳада 

келгуси беш йилда амалга 
оширилиши лозим бўлган 

долзарб ва асосий вазифа-
лар қайд этилган.  

Хусусан, мактаб таълими-
ни модернизация қилиш, 

дарсликларни янгилаш, 
таълим сифатини ошириш, 
педагог кадрларнинг били-
ми ва малакасини халқаро 

даражага олиб чиқиш кўзда 
тутилган. 

Д

ХАЛҚ 
САЛОМАТЛИГИ – 
БОШ МАҚСАД

Тараққиёт стратегияси доира- 
сида вилоятимиз соғлиқни сақ-
лаш тизимида салмоқли ишлар 
амалга оширилади. Сифатли 
тиббий хизматни яхшилаш, аҳоли 
саломатлигига жиддий эътибор 
қаратиш, сурункали касалликлар 
билан оғриётган беморларни да-
волаш, малакали тиббий хизмат-
ни маҳаллагача етказиш асосий 
вазифаларимиз сирасига киради. 

қин беш йил ичида инвестиция 
дастури асосида 15 та тиббиёт 
муассасалари реконструкция 
қилинади ва мукаммал таъ-
мирланади. 10 та оилавий 

шифокорлик пунктлари ва 6 та оилавий 
поликлиникалар фаолияти ташкил эти-

лади, тиббиёт муассасаларини таъмир-
лаш, замонавий тиббий жиҳозлар билан 
таъминлаш чоралари кўрилади.

Ихтисослашган тиббий хизматларни 
кенгайтириш ва сифатини яхшилаш 
мақсадида Бағдод, Ёзёвон туманлари ва 
Қўқон шаҳрида туманлараро шикастла-
нишлар ва ўткир қон-томир касалликла-
ри марказлари, ҳар бир шаҳар ва туман 
поликлиникаларида болалар бўлимлари 
фаолияти қайта тикланади, шифохона-
ларда эса болалар реанимацияси ташкил 
этилади.

Вилоятнинг 40 ёшдан ошган 1 милли-
онга яқин аҳолиси бўлиб, улар ўртасида 
юрак-қон томир ва қандли диабет ка-
салликлари бўйича манзилли скрининг 
текширувлари ўтказилади.

Аҳоли, айниқса, аёллар орасида учрай-
диган энг кўп касалликларни (буйрак, эн-
докрин тизими, онкология) камайтириш 
мақсадида вилоят перинатал марказини 
реконструкция қилиш, тиббий хизмат 
кўрсатиш сифатини ошириш бўйича 
кластер тизимини жорий қилиш, тибби-
ёт бирлашмалари болалар бўлимлари 
ва туғруқхоналарида реанимация 
бўлимларини ташкил этиш чоралари 
кўрилади.

Келгуси йилда вилоятда Ҳиндистоннинг 
“Apollo hospital” клиникасининг фили-
али ташкил этилади. Ушбу муассасада 
трансплантология, ортопедия, кардио-
хирургия, ошқозон-ичак аъзолари, кўз 
касалликлари ҳамда нейрохирургия 
йўналишларида даволаш ишлари олиб 
борилади. Бундан ташқари, соғлиқни 
сақлаш тизимига хорижий инвесторлар-
ни жалб қилиш ҳамда даволаш ишларини 
самарали ташкил этиш мақсадида зарур 
чора-тадбирлар амалга оширилади.

Қолаверса, соғлом турмуш тарзини тар-
ғиб қилишда “Фарғона тажрибаси” йўл- 
га қўйилмоқда. Агар меъёрдан ортиқча 
вазнга эга фуқаролар махсус дастур 
доирасида рўйхатдан ўтиб, ортиқча 
вазнларини йўқотишга эришсалар, ҳар 
бир килограмм озиш учун 500 минг сўм 
миқдорида рағбатлантирилади. Мазкур 
тажрибани оммалаштириб бориш на-
зарда тутилган. Бу борада махсус низом 
ишлаб чиқиляпти. 

Соҳадаги барча ислоҳотлар, Тараққиёт 
стратегиясида белгиланган мақсадлар 
замирида инсон саломатлиги, соғлом 
турмуш тарзи, соғлом келажак ғояси мав-
жудлиги билан аҳамиятлидир.

Ҳ.МАМАЖОНОВ, 
вилоят соғлиқни сақлаш 

бошқармаси бошлиғи.

МАКТАБГАЧА 
ТАЪЛИМ ТИЗИМИ 
ЯНГИ БОСҚИЧГА 
КЎТАРИЛАДИ

Узлуксиз таълим тизимини 
ривожлантириш, бу – бола 
интеллектини, пировардда эса, 
унинг шахсини шакллантириш-
нинг зарурий шартидир. Шунинг 
учун ҳам таълим хизматларини 
яратиш ва бу хизматларнинг 
сифат даражасини ошириш 
соҳада олиб борилаётган изчил 
ислоҳотларнинг мазмун-мунда-
рижасини ташкил этмоқда. 

араққиёт стратегиясида ўтган 
йиллар давомида тўпланган 
тажрибалардан келиб чиққан 
ҳолда, келгуси беш йилликда 
мамлакатнинг узлуксиз таълим 

тизимидаги бошловчи бўғин – мактабга-
ча таълим тизими олдида турган асосий 
вазифалар белгилаб берилди. Улардан 
энг асосий мақсадлардан бири тизимдаги 
қамров даражасини республика бўйича 
ҳозирги 62 фоиздан камида 80 фоизга 
оширишдир. 2022-2023 йилларда 6 ёшли 
болаларни мактабгача тайёрлов тизими 
билан қамраб олиш даражасини 90 фоиз-
га, 2024-2025 ўқув йили якунига қадар 
100 фоизга етказиш кўзда тутилган. 

Яна бир муҳим жиҳат шундан иборатки, 
мактабгача таълим ташкилоти ходимла-
рининг профессионал тайёргарлиги ва 
маҳоратини ошириб боришнинг тако-
миллаштирилган тизимини жорий этиш 
белгиланган.

Айтиш жоиз, Фарғона вилоятида ҳам 
3–7 ёшдаги болаларни мактабгача 
таълим ташкилотларига қамраб олиш 
борасида кенг кўламли ишлар амалга 
оширилмоқда. 2021 йилда вилоятимиз-
нинг бу борадаги кўрсаткичи республика 
бўйича энг юқори бўлди. Қувонарлиси, 
вилоятимизнинг барча шаҳар ва туман-
ларида мактабгача таълим ташкилотлари 
сони ўсиб бормоқда. Масалан, 2017 йил-
да вилоят миқёсида 658 та мактабгача 
таълим ташкилоти мавжуд бўлса, энди-
ликда мазкур кўрсаткич 3 минг 196 тани 
ташкил этмоқда. 

Яна бир муҳим ўзгариш, бу – давлат-ху- 
сусий шериклик, оилавий боғчалар шак-
лида, шунингдек, қисқа муддатли, яъни 
тўлиқ кунли бўлмаган гуруҳлар орқали 
таълимнинг муқобил шакллари жорий 

этилди. Аввалги йилларда вилоятда би-
рорта ҳам оилавий нодавлат мактабгача 
таълим ташкилоти йўқ эди, ўтган йилга 
келиб 2248 та оилавий ва 99 та давлат-
хусусий шериклик асосидаги муассасалар 
қайд этилди.

Алоҳида таъкидлаш лозимки, мак-
табгача таълим ташкилоти эндиликда 
болани мактабга ҳар томонлама тайёр 
етказиб берадиган масканга айланяпти. 
Шунинг учун ҳам Тараққиёт стратегия-
сидан келиб чиққан ҳолда, жорий йилда 
6840 нафар 6 ёшли болаларни муасса-
саларга жалб қилиш ҳисобига қамров 
кўрсаткичини 95 фоизга, келгуси беш 
йилликда эса 100 фоизга етказмоқчимиз. 
Шунингдек, режа асосида тизимда 
фаолият олиб бораётган педагог ва 
мутахассисларнинг 2116 нафари махсус 
курсларда малакаларини оширадилар. 
Зеро, болаларнинг руҳан, маънан, жис-
монан соғлом бўлиши бевосита уларга 
таълим-тарбия бераётган мутахассислар-
га боғлиқ.  

Ҳозирда асосий мақсадлардан келиб 
чиқиб, мактабгача таълим ташкилотла-
рининг бўш турган ер майдонларига 50 
та енгил типдаги, 90 ўринга эга бўлган 
гуруҳ хоналарини қуриш, Фарғона, 
Қувасой, Сўх, Ўзбекистон педагогика 
коллежларининг бўш турган бинолари-
да мактабгача таълим ташкилотларини 
ташкил этиш, 254 та оилавий, давлат ва 
хусусий шерикчилик асосидаги муасса-
саларни очиш бўйича ҳаракатлар олиб 
борилмоқда. 

Ютуқлар ўзимизники, улар – юзимиз. 
Энг муҳими, бу хайрли қадамларни фар-
занд учун, келажак учун босаётганлиги-
миз савобга дохил, эътиборга молик.

Юлдузхон ХОДЖАЕВА,
 вилоят  мактабгача таълим 

бошқармаси бошлиғи.

ИШСИЗЛИККА 
ҚАРШИ КУРАШ 
ЙЎЛИ

Тараққиёт стратегиясининг 
жорий йилги чора-тадбирлари-
дан келиб чиқиб, фуқароларни 
профессионал касблар, тадбир-
корлик кўникмалари ва хори-
жий тилларга ўқитган ҳолда, 
муносиб ишга йўналтириб, 
бандлигини таъминлаш – олди-
мизда турган энг биринчи маса-
лалардан бири. 

унинг учун касбга ўқитиш 
кўламини икки баробарга 
ошириб, 14117 нафар ишсиз 
фуқароларни қамраб олиш 
режасини белгилаб олдик. Шу 

мақсадда маҳаллалардаги касбга ўқитиш 
масканлари тармоғини кенгайтириш 
ва уларнинг сонини 115 тага етказиш 
кўзда тутилган. “Ишга марҳамат” моно-
марказлари ҳузуридаги “Ўқув-маслаҳат 
офис”ларига хорижий давлатлардан, 
жумладан, Россия, Туркия, Япония, 
Германия, Корея Республикасидан 10 га 
яқин ўқитувчиларни жалб қилмоқчимиз.

Энг асосийси, касб-ҳунарга ўқитишда 
нодавлат таълим муассасаларининг иш-
тирокини 30 фоизга етказиш мақсадида 
йўналиш бўйича махсус грантлар эълон 
қилишни режалаштирганмиз. 

Ногиронлиги бўлган шахсларни қўллаб-
қувватлашнинг самарали тизимини 
шакллантириш, уларнинг ҳаёт сифати ва 
даражасини ошириш бўйича ҳам режа 
ишлаб чиқилган. Унга кўра, бу йил 1000 
нафар имконияти чекланган ёки ноги-
ронлиги бўлган шахсларни иш билан 

таъминланишга кўмаклашилади.  Касб-
ҳунар ва тадбиркорликка ўқитиш касбий 
таълим муассасаларига имтиёзлар бери-
лади. Тадбиркорликка уқуви бор ёшлар-
ни қўллаб-қувватлаб, уларнинг ўзини ўзи 
банд қилиши учун имтиёзли кредитлар, 
субсидиялар ажратишни асосий вазифа 
қилиб белгиладик.

Хурсандбек ХОЛИҚОВ, 
вилоят бандлик 

бош бошқармаси 
шўъба бошлиғи. 

ШУНИНГДЕК...
Тараққиёт стратегия-

сида хотин-қизлар маса-
лалари бўйича ҳам бир 
қатор вазифалар бел-
гиланган. Йўналишдаги 
чора-тадбирларга кўра, 
муҳтож хотин-қизларни 
уй-жой билан таъминлаш, 
турмуш ва меҳнат ша-
роитларини яхшилаш, да-
ромадларини кўпайтириш 
борасида тизимли иш-
ларни олиб бориш кўзда 
тутилган. 

ғир ижтимоий аҳволга 
тушиб қолган хотин-
қизларга ижтимоий-
ҳуқуқий, психологик 

ёрдам кўрсатиш, уларни манзилли 
қўллаб-қувватлаш, мутасадди 
ташкилотлар томонидан муам-
моларини ўз вақтида бартараф 
этилиши устидан жамоатчилик 
назоратини амалга ошириш маса-
лалари асосий мақсад этиб белги-
ланган. 

Ёш оилаларни маънавий ва мод-
дий жиҳатдан қўллаб-қувватлаш, 
улар учун муносиб уй-жой ва 
ижтимоий-маиший шароитларни 
яратиш бўйича комплекс чора-
тадбирлар тизимини амалга оши-
риш кўзда тутилган.

Хулоса қилиб айтганда, адолат-
ли ижтимоий сиёсат юритиш, ин-
сон капиталини ривожлантириш 
йўналишида юртимизда улкан 
ишлар амалга оширилади. 

О

Farg'ona  aqiqati

ЭЪЛОНЛАР
ФАРҒОНА ПОЛИТЕХНИКА ИНСТИТУТИ 

ҚУЙИДАГИ БЎШ ЛАВОЗИМЛАРНИ ЭГАЛЛАШ УЧУН ТАНЛОВ ЭЪЛОН ҚИЛАДИ: 
I. КАФЕДРА МУДИРИ ЛАВОЗИМИГА:

1. Табиий толалар       — 1 ўрин.
II. КАФЕДРА ДОЦЕНТИ ЛАВОЗИМИГА:

1. Ер усти транспорт тизимлари ва уларнинг эксплуатацияси   — 1 ўрин.
2. Қурилиш материаллари, буюмлари ва конструкцияларини   
ишлаб чиқариш        — 1 ўрин.
3. Менежмент        — 1 ўрин.
4. Кимёвий технология       — 1 ўрин.

III. КАФЕДРА КАТТА ЎҚИТУВЧИСИ ЛАВОЗИМИГА:
1. Муҳандислик коммуникациялари қурилиши     — 1 ўрин.
2. Ўзбекистон тарихи ва ижтимоий фанлар     — 1 ўрин.
3. Машинасозлик технологияси ва автоматлаштириш    — 1 ўрин.
4. Тадбиқий механика       — 1 ўрин.
5. Метрология, стандартлаштириш ва маҳсулот сифати    — 1 ўрин.
6. Тилларни ўргатиш        — 1 ўрин.
7. Иқтисодиёт        — 1 ўрин.
8. Олий математика        — 1 ўрин.
9. Умумий кимё         — 1 ўрин.
10. Ҳаёт фаолияти ва хавфсизлиги     — 1 ўрин.
11. Табиий толалар       — 1 ўрин.

IV. КАФЕДРА АССИСТЕНТИ (ЎҚИТУВЧИСИ) ЛАВОЗИМИГА:
1. Ер усти транспорт тизимлари ва уларнинг эксплуатацияси  — 1 ўрин.
2. Электр техникаси, электр механикаси ва электр технологиялари  — 1 ўрин.
3. Тилларни ўргатиш        — 1 ўрин.
4. Кимёвий технология       — 1 ўрин.

Танловга ҳужжатлар қабул қилиш муддати эълон чиққан кундан бошлаб бир ой.
Мурожаат қилиш учун манзил: Фарғона шаҳар, Фарғона кўчаси, 86-уй.
Телефонлар: 73 241-11-51, 93-642-13-32. 

Илмий котиб.

ЭКОЛОГИК 
МАДАНИЯТНИ 
ОШИРМАСДАН ТУРИБ, 
МАҚСАДГА 
ЭРИШИБ БЎЛМАЙДИ 

Юқоридаги фикрлар бир қарашда 
ҳаммаси жойида, зарур чора-тадбирлар 
кўриляпти экан-да, деган хулоса бера-
ётгандай. Лекин...

– Ёшлик чоғимизда кўчамиздаги 
ариқлардан зилол сув оқарди, бемалол 
қониб ичардик. Энди у кунлар тарих-
га айланиб қолди, – дейди афсус-
ланганча Риштон туманида яшовчи 
нуроний Эргашали Дадабоев. – Одам-
ларимизда табиатни асраш, уни тоза 
тутиш кўникмаси сусайиб кетди. Она 
табиат деб айтишни биламиз-у, уни 
улуғ зотдек ардоқлашни истамаймиз. 
Лоқайдлик, келгуси авлодлар олдида 
масъулиятни ҳис қилмаслик иллатлари-
дан тезроқ қутулишимиз керак. 

Бугунги кунда жойларда “норасмий” 
чиқиндихоналар пайдо бўлгани ҳеч 
кимга сир эмас. Яъни, хонадон эгалари 
томонидан чиқиндиларни овлоқ жой-
ларга, дала четларига, ариқ бўйларига 
ташлаб кетиш ҳолатлари учрамоқда.

– Атроф-муҳитни муҳофаза 
қилиш, глобал экологик ҳолатни 
барқарорлаштириш инсон онги, та-
факкури, интеллектуал салоҳиятига 
боғлиқ. Табиатга нисбатан юксак 
маданият ва дунёқарашни шаклланти-
риш, табиий мувозанатни бузмаслик 
тўғрисидаги қарашларни қайта кўриб 
чиқиш, экологик таълим-тарбия маса-
лалари долзарблашиб бормоқда, – дей-
ди фалсафа фанлари бўйича фалсафа 
доктори (PhD) Илёсжон Сиддиқов. – 
Скандинавия мамлакатларида, Швей-
цария, Исландия, АҚШ, Япониядаги 
етакчи илмий тадқиқот институтлари 
ва марказларида талабаларда экоэтик 
фазилатни ривожлантириш, экология 
соҳасида кадрлар тайёрлашга доир 
кўплаб изланишлар олиб борилмоқда. 
Мамлакатимиз таълим муассасалари-
да ҳам табиатни асраш, экомаданият 
ҳақидаги фанларни ўқитиш вақти етиб 
келди. Бу борада ёш авлод онгини 
ўзгартирмай туриб, мақтанарли нати-
жаларга эришиш мушкул.

Жадид мутафаккирларидан бири 
Ҳожи Муин ислом динида поклик ва 
тозаликка эътибор кучли бўлганлиги, 
муқаддас китоб ва ҳадиси шарифларда 
назофат ва покизалик маиший турмуш-
нинг биринчи шарти ҳисобланганини 
таъкидлайди. 

Бир сўз билан айтганда, она та-

биатга зарар келтирмаслик, уни кўз 
қорачиғидек асраш борасида масъули-
ятни, экологик маданиятни оширмасдан 
туриб, мақсадга эришиб бўлмайди.

НИМА ҚИЛМОҚ 
КЕРАК?

Тадбиркорларимиз эътиборини 
мазкур муаммога қаратиш, хорижий 
инвесторларни жалб қилиш, чиқиндини 
қайта ишлайдиган корхоналар сонини 
кўпайтириш, аҳолини чиқиндини сара-
лашга ўргатиш, белгиланмаган жойлар-
га ахлат ташлаганлик учун жарималар 
миқдорини қайта кўриб чиқиш зарур. 

Дунёнинг бир қатор давлатлари-
да атроф-муҳитни ифлослантириш 
ёки табиатга зиён келтирганлик 
учун салмоқли миқдорда жарималар 
қўлланилади. Мисол учун, Испанияда 
машина ойнасидан ахлат улоқтириш 
200 евро, сигарет қолдиғини таш-
лаш 90 евро миқдорида жаримага 
олиб келади. Германияда кўчаларга 
ўрнатилган видеокамералардан 
фойдаланилади, унда қайд этилган 
хатти-ҳаракатлар – ахлатни махсус 
қутига ташламаганлар 100 еврогача, 
сигарет қолдиғи, музқаймоқ ёки конфет 
қоғози кабиларни белгиланмаган жойга 
ташлаганлар 20 евродан 600 евро-
гача жарима тўлашига тўғри келади. 

Ерга ташланган қоғоз Сингапурда 300 
дан 1000 долларгача тушади. Айнан 
Сингапурда бир вақтлар чиқиндилар, 
кўчалар ифлослиги улкан муаммога ай-
ланган, жарималарни кескин ошириш 
орқали муаммо ижобий ечим топган. 

Иккинчи масала, яъни чиқиндиларни 
қайта ишлаш, чиқинди полигонларига 
инновацион технологияларни татбиқ 
этиш ҳам долзарб мавзу. 

– Вилоятимизда ички ишлар, Мил-
лий гвардия, экология ва атроф-
муҳитни муҳофаза қилиш бошқармаси 
ҳамкорлигида қўшма рейдлар мунтазам 
ўтказиб келинмоқда, – дейди вилоят 
ИИБ пост-патруль хизмати ва жамоат 
тартибини сақлаш бўлими катта инс-
пектори Олимжон Сотволдиев. – Айни 
пайтда 6 та “Экологик патруль” гуруҳи 
фаолият олиб бормоқда. Улар томони-
дан аҳоли пунктлари, кўчалар, бозор-
лар, йирик савдо мажмуалари, туризм 
объектлари ва бошқа жамоат жойлари, 
корхона ва ташкилотлар ҳудудлари на-
зоратга олинган.

Гарчи экология, табиатдан фойдала-
нишга доир ҳуқуқбузарликлар бўйича 
маъмурий жавобгарликка тортиш 
чоралари кўрилса-да, аксарият юрт-
дошларимиз бундан тегишли хулоса 
чиқармайдилар, атроф-муҳитни ифлос-
лантириш, белгиланмаган жойларга 
чиқинди ташлаш яна давом этмоқда. 
Мисол учун, жорий йилнинг икки ойи 

мобайнида транспорт воситаларидан 
ахлат ва бошқа нарсалар ташлаш, эко-
логия, атроф-муҳит ва табиатдан фой-
даланиш соҳасида ҳуқуқбузарликларга 
оид 194 та ҳолат аниқланиб, жами 
51 миллион сўмдан зиёд жарималар 
қўлланган.

Шу ўринда айтиш керакки, аҳоли 
гавжум жойларга, йўл четларига 
бежирим чиқинди идишлари ўрнатиш 
мақсадга мувофиқ. Шундай қилинса, 
махсус идишлар барчани ҳушёрликка 
ундаб туради. Чиқиндини қайта иш-
лашга ихтисослашган корхоналарни 
очиш, соҳага давлат-хусусий шериклик 
тамойилини жорий қилишга янада 
эътибор қаратиш зарур. Хорижда бу 
борадаги изчил ҳаракат ўтган аср-
нинг 80-йилларидаёқ бошланган. Ўша 
пайтда АҚШнинг аҳоли зич яшовчи 
Чикаго шаҳрида чиқиндидан ажра-
либ чиқаётган метан гази ҳаракатини 
мониторинг қилиш бўйича танлов 
эълон қилинган. Бугунги кунга ке-
либ, АҚШнинг кўплаб штатларида 
чиқиндихоналардан ажралиб чиқувчи 
метан гази ёқилғи учун қўлланади. 
Айни пайтда бу мамлакатда 40 та ана 
шундай станциялар фаолият олиб 
боради. 

Таъкидлаш керакки, маиший 
чиқиндилар бутун дунёда арзон 
хомашё ҳисобланади. Ривожланган 
мамлакатларда чиқиндиларнинг 85 

фоизи қайта ишланади. Алоҳида йиғиш 
тизими йўлга қўйилиб, хомашёнинг кат-
та қисми қайта ишлашга юборилади. 
Маълумотларга кўра, Японияда резина 
ва кабель буюмлари, шиша, қоғоз ва 
картоннинг асосий қисми чиқиндини 
қайта ишлаш эвазига олинар экан. Хи-
тойда эса алюминий, темир, мис каби 
металлардан ясалган буюмлар учун 
хомашёнинг 34 фоизи чиқиндиларни 
қайта ишлашдан олинади.

ДАХЛДОРЛИК 
ТАРБИЯСИ

Япония мактабларида ўқувчилар 
дарслар тугагач, навбатма-навбат 
синф хонаси, зал, зиналарни тозала-
шади. Мактабга келишгач, ичкарида 
юриш учун алоҳида оёқ кийимларини 
кийишади. Бу ҳолат аксарият ишхона-
лар, завод-фабрикаларда ҳам урфга 
айланган. 

Бир юртдошимиз Корея Республика-
сида ўзи гувоҳ бўлган қизиқ воқеани 
айтиб берганди. “Ўғлим ишлайди-
ган компанияга бордик. Бир пайт у 
автотураргоҳда қоғоз парчалари, 
дарахт хазонларини териб юрган 
қариянинг ёнига югуриб борди, бир 
дам суҳбат қуриб, ёнимизга қайтиб 
келди. Ҳайронлигимизни сезиб: “Бу 
киши – компаниямиз директори. 

Сиз келганингизни айтиб, бир кунга 
рухсат сўрадим”, деди. Ишонишимни 
ҳам, ишонмаслигимни ҳам билмас-
дим. Ўғлимнинг айтишича, компания 
раҳбари аввало соғлиғини асраш, 
қолаверса, атроф-муҳит озодалиги ва 
ёшларга ибрат бўлиши учун мунтазам 
шундай юмушни бажарар экан...”

Атроф-муҳит озодалиги учун масъ-
ул ташкилотлар олдига кечиктириб 
бўлмас вазифаларни кўндаланг 
қўяётган чиқиндилар муаммоси билан 
бир қаторда, одамлар тафаккури ва 
дунёқарашида табиатни асраш масъ-
улиятини ошириш, экологик тарбия 
муҳим аҳамият касб этади.

Зеро, давлатимиз раҳбарининг “Яшил 
макон” умуммиллий лойиҳасини амалга 
ошириш борасидаги долзарб вазифа-
лар юзасидан ўтказилган видеоселек-
тор йиғилишидаги “Албатта, бундай 
муаммоларни фақат маъмурий йўл 
билан ҳал этиб бўлмайди. Бунга ёш 
авлод қалбида она табиатга дахлдор-
лик ҳиссини тарбиялаш орқали эришиш 
мумкин. Маҳаллада, кўчаларда чиқинди 
ташлаган кишини кўрганда “бу ишин-
гиз нотўғри бўлди”, дейдиган муҳитни 
шакллантиришимиз, одамларни бунга 
ўргатишимиз керак. Бу – ҳаммамизнинг 
ишимиз ва инсоний бурчимиздир”, 
деган сўзлари айни ҳақиқат.

Ҳаётжон БОЙБОБОЕВ.

Фарғона 2-тиббиёт коллежини 2010 
йилда тамомлаган Пўлатова Диёра 
Бахтиёр қизи номига берилган К 1759721 
рақамли диплом йўқолганлиги сабабли 

БЕКОР ҚИЛИНАДИ.

Фарғона шаҳар 24-ўрта таълим мак-
табини 2021 йилда тамомлаган Аза-
матова Махлиё Акмалжон қизи номига 
берилган UM 1116907 рақамли аттестат 
йўқолганлиги сабабли 

БЕКОР ҚИЛИНАДИ.

Қува тумани 23-ўрта таълим мактаби-
ни 2006 йилда тамомлаган Шералиева 
Дилафруз Исақжоновна номига берил-
ган O’R-SH 0500107 рақамли аттестат 
йўқолганлиги сабабли 

БЕКОР ҚИЛИНАДИ.
Марғилон шаҳар, Зарафшон кўчаси, 

42-уйда жойлашган “Multi brend servis” 
масъулияти чекланган жамияти номига 
берилган думалоқ муҳр ва тўртбурчак 
тамға йўқолганлиги сабабли 

БЕКОР ҚИЛИНАДИ.
Олтиариқ тумани 2-сонли касб-ҳунар 

мактаби (собиқ Олтиариқ маиший хизмат 
касб-ҳунар коллежи)ни 2016 йилда 
тамомлаган Жўраева Гулбаҳор Тоджиали 
қизи номига берилган К 4375549 рақамли 
диплом йўқолганлиги сабабли 

БЕКОР ҚИЛИНАДИ. 

Фарғона шаҳар 8-ўрта таълим макта-
бини 2011-2012 ўқув йилида тамомлаган 
Ли Антон Владимирович номига берил-
ган U 5685195 рақамли шаҳодатнома 
йўқолганлиги сабабли 

БЕКОР ҚИЛИНАДИ.

Фарғона касб-ҳунар мактаби (собиқ 
Фарғона шаҳар 12-ўрта ҳунар-техника би-
лим юрти)ни 1990 йилда тамомлаган Ха-
мидов Дамин Муқимович номига берилган 
Г 100621 рақамли диплом йўқолганлиги 
сабабли 

БЕКОР ҚИЛИНАДИ.  

Фарғона касб-ҳунар мактаби (собиқ 
Фарғона 2-ижтимоий-иқтисодиёт касб-
ҳунар коллежи)ни 2012 йилда тамомлаган 
Ўринбоева Сайёрахон Анваржон қизи но-
мига берилган К 2178704 рақамли диплом 
йўқолганлиги сабабли 

БЕКОР ҚИЛИНАДИ. 

Ўзбекистон Журналистлари 
ижодий уюшмаси Фарғона вилояти 
бўлими, “Фарғона ҳақиқати” ва 
“Ферганская правда” газеталари 
таҳририяти жамоалари таниқли 
ёзувчи ва журналист, меҳнат фах-
рийси 

Солижон УСМОНОВнинг
вафоти муносабати билан унинг 

оила аъзолари ва яқинларига чуқур 
таъзия изҳор қилади. 

Фарғона давлат университети 
физика-техника факультети жа-
моаси физика кафедраси доценти, 
физика-математика фанлари ном-
зоди Дилфуза Аминовна Юсуповага 
отаси

Аминжон ЮСУПОВнинг
вафоти муносабати билан чуқур 

таъзия изҳор қилади.

Шунингдек, касб-ҳунар коллежла-
рида фаолият олиб бораётган инглиз 
тили фани ўқитувчилари учун таянч 
таълим муассасаларида ҳар ойда 2 
марта ўқув курслари ташкил этилди. 
Ўқувлар орқали 72 нафар инглиз тили 
фани ўқитувчилари тайёрланди. Бундан 
ташқари, “Баркамол авлод” болалар 
мактабларида фаолият олиб бораётган  
инглиз тили фани ўқитувчилари учун 
ҳам ўқувлар ташкилланиши белгилаб 

ХОРИЖИЙ ТИЛ ЎҚИТУВЧИЛАРИ 
ХАЛҚАРО СЕРТИФИКАТГА ЭГА БЎЛИШАДИ

Ўзбекистон Республикаси Жиноят 
кодексининг 73-моддасига асосан, 
озодликдан маҳрум қилиш, ин-
тизомий қисмга жўнатиш, хизмат 
бўйича чеклаш, озодликни чеклаш 
ёки ахлоқ тузатиш ишларига ҳукм 
қилинган шахсларга нисбатан 
жазони ўташдан муддатидан ил-
гари шартли озод қилиш амалиё-
ти қўлланилиши мумкин. Бундан 
кўзланган мақсад эса белгиланган 
жазони ўташ жараёнида қонунларни 
ҳурмат қилаётган, тартиб-интизомга 
қатъий риоя этаётганларга енгиллик 
бериш, жиноятчиларни жамиятга 
фойдали шахсларга айлантиришдир. 

Мамлакатимизда бу борада 
тизимли ишлар амалга ошириб 
келинмоқда. Жумладан, Фарғона 
шаҳар ички ишлар органлари 
фаолиятини мувофиқлаштириш 
бошқармаси пробация бўлими, Жи-
ноят ишлари бўйича Фарғона шаҳар 
суди ва Фарғона шаҳар прокурату-
раси билан ҳамкорликда ҳар ойда 

Хорижий тилларни ўрганишни оммалаштириш агентлиги Фарғона 
вилояти ҳудудий вакиллиги томонидан вилоятдаги хорижий тил-
лар ўқитувчиларининг тажриба ва малакалари мунтазам ошириб 
борилмоқда. Уларнинг миллий ва халқаро чет тилларини билиш бўйича 
даража сертификатини олишларига кўмаклашилмоқда. Амалий ишлар 
ўлароқ, вилоятнинг барча туман-шаҳарлари халқ таълими тизимида 
фаолият олиб бораётган 120 нафар инглиз тили фани ўқитувчилари 
танлаб олиниб, мобиль гуруҳ тренерлари тузилди. Жорий йил январь 
ойидан бошлаб мазкур тренерлар томонидан 90 та таянч мактабларида 
инглиз тили фани ўқитувчилари иштирокида ўқув машғулотлари олиб 
борилмоқда. 

олинди.
Агентлик ва вилоят халқ таълими 

бошқармаси ҳамкорлигида умумтаълим 
мактабларида хорижий тил хонала-
ри учун ажратиладиган жиҳозлар 
тўғрисида манзилли дастур ишлаб 
чиқилди. Дастурга кўра, 2021 йилда 
45 та мактаблар учун 1 млрд. 175 млн. 
сўм, 2022 йилда 50 та мактаблар учун 
1 млрд. 200 млн. сўм маблағ маҳаллий 
бюджет ҳисобидан ажратилди. Хори-

жий тилларни ўқитишга ихти-
сослаштирилган мактаблар-
нинг “LLL” (эркин мулоқот 
майдончаси) хоналарини 
замонавий жиҳозлаш учун 2 
млрд. 451 млн. сўм маблағ 
маҳаллий бюджет ҳисобидан 
ажратилди. 

Яқинда агентлик Фарғона 
вилояти ҳудудий вакиллиги 
томонидан Сўх туманидаги чет тили 
фани ўқитувчилари ўртасида даража 
сертификатлари сонини кўпайтириш 
бўйича давра суҳбати ташкил этилди. 
5-сонли ўрта таълим мактабида ўқув 
семинари ташкилланиб, халқаро ТКТ 
имтиҳони учун тажриба-синов тестлари 
ўтказилди.

Таъкидлаш керакки, агентлик томо-
нидан республика халқ таълими тизи-
мида фаолият юритаётган, халқаро ва 
миллий сертификатларга эга инглиз 
тили ўқитувчилари рейтинги шакл-

лантирилган. Унга кўра, вилоятлар 
кесимида Фарғона вилояти мавжуд 
сертификатлар сони бўйича 1-ўринни, 
умумий ўқитувчилар сонига нисбатан 
кўрсаткичлар бўйича 5-ўринни эгаллади.

Азизахон РАҲМАТОВА,
Ўзбекистон Республикаси 

Вазирлар Маҳкамаси ҳузуридаги 
хорижий тилларни ўрганишни 

оммалаштириш агентлиги 
Фарғона вилояти ҳудудий 

вакиллиги раҳбари.

Сайёр суд

МУДДАТИДАН ОЛДИН
жазодан озод этилдилар

Ҳаётда инсон баъзан адашиши, билиб-билмай хатога йўл 
қўйиши мумкин. Адашганларни тўғри йўлга солиш, уларга 
ҳар жиҳатдан кўмаклашиш эса инсоний бурчдир. 

мазкур амалиётга алоқадор сайёр 
судларни ўтказиб келиши йўлга 
қўйилган. Навбатдаги сайёр судда 
Пробация бўлими ҳисобида турган 
шахсларни муддатидан илгари шарт-
ли жазодан озод қилиш тўғрисидаги 
тақдимномалар кўриб чиқилди.

Суд ажримига асосан, жазони ўташ 
даврида ўзини ижобий томондан 
кўрсатган, ўрнатилган тартиб-қоида 
талабларини тўлиқ бажарган ва 
меҳнатга ҳалол муносабатда бўлган 
назоратдаги шахслар – Х.Турсунов, 
Б.Мирзаев, Н.Аҳмаджонова, 
Ж.Ўрмонов, Б.Аҳмадалиев, 
А.Абдужалилов, Ш.Зокиров, 
А.Ҳасанов, И.Абдусаломов ва 
М.Маҳкамова Ўзбекистон Республи-
каси Жиноят кодексининг 73-мод-
даси тартибида жазони ўташдан 
муддатидан илгари озод қилинди. 

 Дилшодахон УМАРАЛИЕВА, 
Фарғона шаҳар ИИОФМБ 

Пробация бўлими бошлиғи.

Долзарб мавзу

Фарғона вилояти, Олтиариқ тумани, “Ғайрат” МФЙ, Адолат йўли кўчаси, 151-
уйда жойлашган “Fergana international trans” масъулияти чекланган жамияти 
(СТИР: 301498542) низом жамғармаси 236 189 056 (икки юз ўттиз олти миллион 
бир юз саксон тўққиз минг эллик олти) сўмдан 226 605 755 (икки юз йигирма олти 
миллион олти юз беш минг етти юз эллик беш) сўмга камайтирилаётганлигини 

МАЪЛУМ ҚИЛАДИ.

Kafedra mudiri lavozimiga: Jismoniy tarbiya, sport nazariyasi va uslubiyati, Sport 
psixologiyasi, ijtimoiy tabiiy fanlar kafedralariga.

Professor lavozimiga: Jismoniy tarbiya, sport nazariyasi va uslubiyati, Sport 
psixologiyasi, ijtimoiy tabiiy fanlar kafedralariga.

Dotsent lavozimiga: Jismoniy tarbiya, sport nazariyasi va uslubiyati, Sport 
psixologiyasi, ijtimoiy tabiiy fanlar kafedralariga.

O‘qituvchi lavozimiga: Jismoniy tarbiya, sport nazariyasi va uslubiyati, Sport 
psixologiyasi, ijtimoiy tabiiy fanlar kafedralariga.

Tanlovda ishtirok etishni istaganlar quyidagi hujjatlarni taqdim qiladilar:
— filial direktori nomiga ariza;
— pasport nusxasi;
— кadrlarni qayd qilish shaxsiy varaqasi;
— oliy ma’lumoti haqidagi diplom nusxasi. 
Qatnashuvchilarda ilmiy daraja, ilmiy unvon, shuningdek, ilmiy ishlar va ixtirolar 

mavjud bo‘lgan taqdirda ularga tegishli diplomlar, attestatlar nusxalari, malaka 
oshirish haqidagi sertifikatlarni taqdim etishlari kerak. 

Eslatma: тanlovda ishtirok etish uchun arizаlar e’lon chop etilgan kundan boshlab 
bir oy davomida qabul qilinadi. 

Manzil: Farg‘ona shahar, Iste’dod ko‘chasi, 
3-“а” uy.
Telefon: 73 243-07-66.
E-mail: Sporteduff.uz

MALAKASINI OSHIRISH INSTITUTI FARG‘ONA 
FILIALIDAGI PEDAGOGIK XODIMLAR 

МУАССИС: 
«Farg‘ona haqiqati» va «Ferganskaya pravda» 

gazetalari tahririyati» MChJ

Саҳифаловчи: Алишер Розиқов.

Farg'ona  aqiqati

ЙЎЛДАГИ АВТОҲАЛОКАТЛАР: 
АСОСИЙ САБАБЧИ ҲАМ, 
ЖАБРДИЙДА ҲАМ ЎЗИМИЗ

Жур
на

ли
ст 

СУРИШ
ТИ

РУВИ
Бу дунёда ҳамма йўловчи. Ёшимиз, касбимиз, яшаш тарзимиздан 

қатъи назар, ҳар куни кўчага чиққач, барчамиз йўловчи мақомида 
ишга ёки ўқишга борамиз, кундалик зарурий юмушлар билан 

турли манзилларда бўлишимизга тўғри келади. Аммо кўча тасодифларга 
тўла, эрталаб яхши ният билан уйдан чиққан одам кутилмаганда 

автоҳалокатга йўлиқиши мумкин.
Замон шиддат билан одимлаётган, одамлар шошаётган, вақт тиғизлашаётган, 

ҳаёт қувончлари ва ташвишлари, юмушлар тугамаётган бугунги кунда ҳеч ким 
кутилмаган тасодифлардан ҳимояланишга кафолатланмаган.

Қуйида бу борада белгиланган амалдаги қонунчилик меъёрлари ва унга 
амал қилиниши, автоҳалокатлар ва фожиаларга сабаб бўлаётган ҳолатлар таҳлилига 

бағишланган мақола эътиборингизга ҳавола этилмоқда.

“Таҳлиллар ҳар бешинчи 
йўл-транспорт ҳодисаси 
йўлларда муносиб инф-
ратузилма ва хавфсиз 
ҳаракатланиш учун зару-
рий шароитлар яратилма-
гани сабабли содир этил-
ганлигини кўрсатмоқда.

Ҳайдовчиларни тайёрлаш, 
ўқитиш амалиёти, яратил-
ган шароит, назорат тизими 
ачинарли ҳолатда. Хусусан, 
ҳозирда фаолият юритаётган 
1 минг 348 та ўқув ташкило-
тининг 745 таси ўз биноси, 1 
минг 277 таси ўз ўқув аэро-
дромига эга эмас. Уларнинг 41 
фоизида ўқув-машқ автомоби-
лидан ижара асосида фойда-
ланилади.

Гапнинг тўғрисини айтган-
да, айрим автомактабларнинг 
мақсади сифатли таълим 
бериш эмас, балки мўмай да-
ромад топишга қаратилган”. 

 (Ўзбекистон Республи-
каси Ички ишлар вазири 

Пўлат Бобожоновнинг 
ЎзА мухбирига берган 

интервьюсидан).

ОЧИҒИНИ 
АЙТГАНДА...

Ҳозирги кунда Фарғона вилоятида юридик ва 
жисмоний шахслар ихтиёрида 357 мингдан 
ортиқ транспорт воситалари бўлиб, кейин-
ги беш йилда ушбу кўрсаткич 75 мингтага 
(аҳоли сони 255 минг нафарга) кўпайди. 2020 
йилда 96 минг, 2021 йили эса қарийб 130 
минг ҳамюртимизга ҳайдовчилик гувоҳномаси 
расмийлаштириб берилди.

2021 йил мобайнида вилоятда 375 минг 400 
та транспорт воситалари ҳаракати ва улар-
дан фойдаланиш хавфсизлиги билан боғлиқ 
ҳуқуқбузарликлар содир этилди. Жумладан,  
5 минг 705 та ҳолатда ҳайдовчилар транспорт-
ни маст ҳолатда бошқарган бўлса, 17 минг 
493 та ҳолатда светофорнинг тақиқловчи 
сигнали ва ишорасига риоя қилинмаган. 

Ўтган йили расмийлаштирилган ҳуқуқбузар-
ликларнинг 50 минг 236 таси пиёдаларнинг 
белгиланмаган жойлардан ўтиши, 202 минг-
таси ҳайдовчиларнинг белгиланган тезликни 
меъёридан ошириш туфайли келиб чиққани 
ачинарлидир.

2021 йил давомида вилоятда 1 минг 469 та 
йўл-транспорт ҳодисаси оқибатида 1 минг 
387 нафар ҳамюртимиз турли даражада тан 
жароҳати олди, 257 нафари ҳалок бўлди. 

РАҚАМЛАР 
СТАТИСТИКАСИ 
ХАВОТИРЛИ

2021 йилнинг 11 ноябрь куни Ўзбекистон Республикаси Ички ишлар 
вазирлиги ва Фарғона вилояти ҳокимлиги ўртасида 8 та моддадан 
иборат Меморандум имзоланди. Унга кўра, вилоятда йўл ҳаракати 
хавфсизлигини таъминлаш концепциясини амалга ошириш бўйича 
“Йўл харитаси” тасдиқланди. Шу асосда ўтган қисқа фурсатда:

— вилоят ҳудудидаги автомобиль йўлларида 11 минг 344 та йўл 
белгиларини алмаштириш зарурлиги аниқланиб, бугунгача 3 минг 382 
таси алмаштирилди;

— янгитдан 2 минг 856 та йўл белгиси ўрнатиш белгиланиб, ҳозирга 
қадар 1,5 мингтаси ўрнатилди;

— қўшимча равишда ташкил этилиши белгиланган 250 км. узунлик-
даги велойўлакларнинг 29,9 км. қисми фойдаланишга топширилди;

— 135 км. автомобиль йўллари (режа 300 км.), 132 та пиёдалар 
ўтиш жойларига (режа 136 та) ёритиш мосламалари ўрнатилиши 
таъминланди;

— светофор қурилмалари билан тартибга солинмаган 26 та пиёда-
лар ўтиш жойлари светофор билан жиҳозланди (режа 72 та);

— автомобиль йўллари ёқасида жойлашган 125 та таълим муассаса-
лари олдида сунъий нотекисликлар яратилди (режа 462 та).

Шунингдек, 7,5 минг дона нур қайтарувчи ленталар ва 
йўналтиргичлар, 56,8 минг дона катафотлар ўрнатилди ҳамда автомо-
биль йўлларининг 40,6 км. қисми кенгайтирилди. 

ТАЛАБГА ЯРАША ШАРОИТ 
ҲАМ БЎЛИШИ КЕРАК

Автоавариялар, йўл қоидаларининг кўп бузилиши ва жа-
рималар хусусида гап кетганда, аксарият ҳайдовчилар 
йўлларда талабга яраша шароит йўқлигидан нолишади. Бу 
бежиз эмас, албатта.

Айни пайтда Олий ва ўрта 
махсус таълим вазирлигининг 
ўрта махсус, касб-ҳунар таъли-
ми маркази ўқув муассасала-
ри, Ўзбекистон Республикаси 
Мудофаасига кўмаклашувчи 
“Ватанпарвар” ташкилоти, 
“Transkasb” уюшмасига аъзо 
бўлган ташкилотлар, Ўзбекистон 
автомотоҳаваскорлар жамия-
тига қарашли автомактаблар, 
хусусий автомактаблар каби бир 
неча ташкилотлар орқали ўқиб, 
ҳайдовчилик гувоҳномаси олиш 
мумкин. 

Шу тариқа ҳозирда 
ҳайдовчиларни тайёрлаш, 
қайта тайёрлаш ва уларнинг 
малакасини ошириш тизимида 
ранг-баранглик мавжуд. Аммо бу 
амалда ўзини нечоғли оқлаяпти?

Мисол учун, биргина Фарғона 
вилоятида бугунги кунда 
лицензия асосида фаолият 
кўрсатаётган 124 та хусусий 
автомактаблар бор.

ҲАЙДОВЧИЛИК ГУВОҲНОМАСИ ОЛИШ ОСОН...МИ?

Ўқув дастурларида назарий ва амалий 
машғулотлар бўйича белгиланган соатлар 
ҳажми мулкчилик шаклидан қатъи назар, тўлиқ 
бажарилиши ва таълим харажатлари ишлаб 
чиқилишида ҳисобланиши шарт. Аммо хусусий 
автомактаблар кўпроқ ўқувчи жалб этиш ва да-
ромад олиш мақсадида ўқув таннархини сунъий 
равишда арзонлаштиради. Чунки улар томони-
дан таклиф этилаётган ўқитиш нархлари ўқув 

ТАДБИРКОРГА СИФАТМИ 
ЁКИ ДАРОМАД МУҲИМ?!.

Вилоятда олиб борилган ўрганишлар жараёнида маълум бўлишича, хусу-
сий автомактабларнинг кўпчилиги аҳоли гавжум бўлган ҳудудлар – хизмат 
кўрсатиш шохобчалари, савдо мажмуалари атрофида жойлашган. Бундай 
шароитда назарий ва амалий машғулотларни сифатли ташкил этиш имкони 
йўқ. Автомашиналарни сақлаш, кунлик техник кўрикдан ўтказиш жойлари 
мавжуд эмас. Амалий машғулот ўтказувчи устозлар, ўқувчиларни тиббий 
кўрикдан ўтказиш фаолияти йўлга қўйилмаган. Ўқув машқ майдонлари 
(автодромлар) йўқ, борлари талаб даражасида жиҳозланмаган.

дастурларини тўлиқ бажаришга сарфланадиган 
харажатларни қопламайди. Табиийки, харажат-
ни қисқартириш учун энг осон йўл бор – ўқув 
дастурлари тўлиқ бажарилмайди, ўқувчиларнинг 
назарий ва амалий машғулотлари сифатли 
ташкил этилмайди. Яна ҳам аниқроқ айтганда, 
ўқувчи рўйхатга киритилади, пулини тўлайди, 
лекин ўқишга келиб-келмай ҳайдовчилик 
гувоҳномасини олиб кетади.

Соҳибжон ЖЎРАЕВ,
Қувасой шаҳридаги “Авто илғор” нодавлат таълим муас-

сасаси раҳбари: 

— Банкдан 1 млрд. сўм имтиёзли кредит олиб, замонавий бинода 
барча шароитлар муҳайё этилди. Олтита янги техникалар сотиб 
олинди. Ҳозирда 2 та гуруҳда 50 нафар ўқувчи ўқияпти. “В” тоифа-
даги ҳайдовчилик гувоҳномасига ўқиш 1 млн. 750 минг сўм. Бунинг 
учун 224 соат назарий, 52 соат амалий машғулотлар ўтказиш бел-
гиланган. “ВС” тоифаси учун 2 млн. 400 минг сўм. 288 соат наза-
рий, 42 соат амалий машғулот ташкил этилиши кўзда тутилган.

Муҳаммадмўсо ЖАЛИЛОВ,
Ўзбекистон Республикаси Мудофаасига кўмаклашувчи 

“Ватанпарвар” ташкилоти Фарғона вилояти кенгаши раиси 
ўринбосари:

— Бизда “В” тоифага ўқиш бўйича 2 ой 12 кун ўқиш керак. На-
зарий машғулотлар 190, амалий машғулотлар 34 соатни ташкил 
этади. Бир нафар ўқувчи ўқиш давомида 780 км. масофани босиб 
ўтиши лозим. Бу тоифага ўқиш тўлови 1 млн. 800 минг сўм.

“ВС” тоифага ўқиш муддати 3 ой 12 кун. Дастур бўйича умумий 
машғулот 288 соат бўлиб, 246 соати назарий, 42 соати амалий 
машғулотларга ажратилган. Ўқиш давомида 425 соат енгил, 345 
соат юк автомашинасида амалиёт ўтказилади. Ўқиш харажати 2 
млн. 600 минг сўмни ташкил этади.

Маълум бўлишича, назарий ва амалий дарс соатлари бир қатор 
манфаатдор вазирлик ва идоралар ҳамкорлигида ишлаб чиқилган. 
Дарс соатларини бир соат камайтириш ёки ортиқча ўтишга мулк-
чилик шаклидан қатъи назар, ҳеч бир ташкилотга ваколат берил-
маган. 

РУХСАТ БЕРУВЧИ КЎП, 
НАЗОРАТ ҚИЛУВЧИ ЙЎҚ
Вазирлар Маҳкамасининг 2018 йил 31 май кунги 

408-сонли қарорида автомототранспорт воситалари 
ҳайдовчиларини тайёрлаш, қайта тайёрлаш ва уларнинг 
малакасини ошириш билан шуғулланувчи ўқув ташкилот-
лари фаолиятини назорат қилиш қонунчиликда белгилан-
ган тартибда амалга оширилиши кўзда тутилган. 

— 2018 йилдан буён 19 та шаҳар-туманда очилган 124 та авто-
мактабларга лицензия берганмиз, — дейди Таълим сифатини назо-
рат қилиш давлат инспекцияси Фарғона ҳудудий бўлими бошлиғи 
Дилафруз Қосимова. – Лекин бизга ўқув жараёни бўйича назорат 
қилиш ваколати берилмаган.

Шу сабабли, нафақат ўқув жараёни, балки лицензия беришда 
автомактабларнинг бино-иншоотлари, автодроми ёки ёпиқ май-
донлари мавжудлиги, ижара шартномалари қонунийлигига жиддий 
эътибор қаратиш лозим.

Яна бир гап. Ўқув гуруҳини рўйхатга олиш ва ўқитишга рух-
сат бериш ЙҲХБ томонидан амалга оширилади. Бу ерда инсон 
омили борлиги бюрократик тўсиқлар ва коррупция ҳолатларини 
келтириб чиқариши мумкин. Ўқув муассасалари ўз манфаатидан 
келиб чиқиб, якуний имтиҳонда ҳар бир битирувчига ҳайдовчилик 
гувоҳномаси олиб беришга интилади. Бу ҳам коррупциядан холи 
эмас.

Автомактаблар эҳтиёжи учун педагог кадрлар тайёрлаш ёки 
қайта тайёрлашнинг ягона тизими, ўқитувчи ва амалий инструк-
торларнинг ягона касб стандарти мавжуд эмас. Инструктор-
ўқитувчиларнинг автомашинани бошқариш бўйича касбий 
маҳорати масаласи ҳал этилмаган.

Лицензия даъвогари ўқитувчи ва амалий бошқарув инструктор-
лари  ҳақидаги маълумотларни Давлат хизматлари марказларига 
тақдим этиши ёки электрон шаклда Ягона интерактив давлат 
хизматлари порталига юбориши зарур. Давлат хизматлари агент-
лиги Фарғона вилояти бошқармаси мутахассисларининг қайд 
этишича, ҳозирда ушбу йўналишда белгиланган вазифалар ижроси 
бўйича масъулларнинг ҳуқуқий маданиятини оширишга ҳаракат 
қилиняпти.

Фаррух ҲАМРОЕВ,
Қувасой шаҳар ИИБ Йўл ҳаракати хавфсизлиги гуруҳи 

катта инспектори, катта лейтенант:

— Мактаблар, мактабгача таълим муассасаларида мунтазам 
равишда тушунтириш-тарғибот ишлари олиб борилмоқда. Шаҳар 
ҳудудидаги 167 км. йўлларда замонавий светофорлар, йўл белги-
лари, “Диққат, болалар”, “Диққат, пиёда” сингари огоҳлантирувчи 
белгиларни ўрнатиш бўйича маблағ сўраб, Қувасой шаҳар ҳоким-
лигига мурожаат қилганмиз.

Қувасой шаҳар ҳокими маҳаллий бюджетнинг 
қўшимча манбалари ҳисобидан маблағ ажратиб, 
босқичма-босқич ушбу муаммоларни бартараф 
этиб боришга ваъда бермоқда.

Хулоса ўрнида айтганда, агар қонун устувор-
лиги, белгиланган тартиб-таомилларга тўлиқ 
риоя қилмасак, йўлдаги автоҳалокатларнинг 
асосий сабабчиси ҳам, жабрдийда ҳам ўзимиз 
бўлиб қолаверамиз.

Бунинг учун ҳар бир ҳайдовчи, пиёдага бит-
тадан назоратчи – йўл ҳаракати хавфсизлиги 
инспекторини бириктириб қўйишнинг имкони 
йўқ. Айни жараёнда ҳар биримизда шахсий 
масъулият, дахлдорлик ва жавобгарлик ҳисси 
шаклланиши, фаол жамоатчилик назорати 
йўлга қўйилиши зарур.     

Ботир МАДИЁРОВ.
Суратларни Элёр ОЛИМОВ олган.       


